
K A L E S I J A
Broj: 9 

OPĆINSKI NAČELNIK

175
Bosna i Hercegovina
Federacija Bosne i Hercegovine
Tuzlanski kanton
Općina Kalesija
Općinski načelnik
Broj:02/44-3363/18
Datum:27.07.2018.godine

Na  osnovu  člana  29.  Zakona  o  zaštiti  i
spašavanju ljudi i materijalnih dobara od prirodnih i
drugih nesreća (,,Službene novine FBiH" broj: 39/3,
22/06  i  43/10),  člana  31.  i  32.  stav  2  tačka  3.
Pravilnika o načinu rada i funkcionisanju štabova i
povjerenika civilne zaštite (,,Sl. Novine FBiH" broj :
77/04  i  5/07,  člana  9.  Odluke  o  organizovanju  i
funkcionisanju  zaštite  i  spašavanja   ljudi  i
materijalnih  dobara  od  prirodnih  i  drugih  nesreća
(,,Sl. Glasnik općine Kalesija" broj 05/07), člana 15.
Zakona  o  principima  likalne  samouprave  (,,Sl.
novine FBiH" br. 49/06) i člana 56. Statuta općine
Kalesija  –  Prečišćeni  tekst  (,,Sl.  Glasnik  općine
Kalesija"  br.  10/07,  7/08,  10/11,  3/12  i  6/13,
Općinski   štab   civilne  zaštite  Kalesija,  dana
27.07.2018.godine, donosi:

O D L U K U
o proglašenju stanja prirodne nepogode 

od poplava

I

Ovom  Odlukom  proglašava  se  nastanak
stanja  prirodne  nepogode  od  poplava  sa  danom,
27.07.2018.godine u 19 sati.

II

              Područje pogođeno prirodnom nepogodom 
je:  
područje mjesnih zajednica u slivu rijeke Gribaje i to
mjesna zajednica Seljublje, Hrasno, Kikači, Tojšići, 
Vukovije Gornje, Vukovije Donje,odnosno ugroženo
područje Općine.

III

Ovom odlukom, na provođenju akcije zaštite
i spašavanja ljudi i materijalnih dobara određuju  se
organizovane  strukture  zaštite  i  spašavanja  općine
Kalesija,  snage i  sredstva javnih preduzeća,  javnih
ustanova,  pravnih  lica  sa  područja  Općine  kao  i
mjesne zajednice.      

IV

Služba  za  finansije  će  obezbijediti
finansijska  sredstva  u  visini  planiranih  u  budžetu
Općine,  koja će se kao akontacija moći  koristiti  u
akcijama  zaštite  spašavanja  prirodne  nepogode  od
poplava,  a  obezbijedit  će  se  iz  sredstava  posebne
naknade planiranih u budžetu Općine i viših nivoa
vlasti kantona, federacije i države.

V

Akcijom zaštite  i  spašavanja  rukovodit  će
Općinski štab civilne zaštite Kalesija.  

VI

Ovom  Odlukom  utvrđuju  se  obaveze  za
rukovodioce Općinskih službi da su dužni provoditi
sve naredbe Općinskog štaba civilne zaštite.

VII

Vrijeme  važenja  odluke  trajat  će  dok  se
mjerama  zaštite  i  spašavanja  ne  stvore  uslovi  za
normalan  život  i  rad  na  ugroženom  području,
odnosno  dok  Općinski  načelnik  na  prijedlog
Općinskog štaba civilne zaštite svojom odlukom ne
proglasi prestanak stanja prirodne nepogode.

VIII

Odluka stupa na snagu ODMAH, a objavit
će se u Službenom glasniku općine Kalesija.

Dostavljeno:                                          OPĆINSKI NAČELNIK
1. Općinskom štabu civilne zaštite                                                
2. Računovodstvo                                         Sead Džafić, s.r.

Bosna i Hercegovina
Federacija Bosne i Hercegovine
Tuzlanski kanton
OPĆINA KALESIJA
OPĆINSKI NAČELNIK
Broj: 02-05-2-3366/18.
Datum: 28.07.2018. godine

Na  osnovu  člana  7.  tačka  3.  i  člana  8.
Uredbe o jedinstvenoj metodologiji za procjenu šteta
od  prirodnih  i  drugih  nesreća  ("Sl.  novine  FBiH"
broj:  75/04)  i  člana  3.  Odluke  o  obrazovanju
Općinske komsije za procjenu šteta  od prirodnih i
drugih  nesreća  (“Sl.  glasnik  općine  Kalesija”  br.
1/18),   Općinska  komisija  za  procjenu  šteta  od
prirodnih i drugih nesreća, dana 28.07.2018. godine,
d o n o s i

O D L U K U 
 o obrazovanju  Stručne komisije za procjenu

šteta od prirodne nesreće zbog obilnih padavina i
poplava na području mjesnih zajednica Seljublje,
Hrasno Donje, Kikači, Tojšići, Vukovije Gornje i

Vukovije Donje 

Član 1.

U  Stručnu  komisiju  za  procjenu  šteta  od
prirodne nesreće zbog obilnih padavina i poplava na
području mjesnih zajednica Seljublje, Hrasno Donje,
Kikači, Tojšići, Vukovije Gornje i Vukovije Donje (u
daljem tekstu: Stručna komisija), imenuju se:

a) Podkomisija  za  objekte  komunalne
infrastrukture i privredne objekte

1. Hadžić Sanela, dipl.ing.građ. – predsjednik
2. Hadžić Meldin dipl.ing.saobraćaja – član
3. Mešić Edis dipl.ecc. - član
4. Abidović Ramo – mašinski tehničar – član 

b) Podkomisija  za  stambene  i  gospodarske
objekte

1. Bećić Amira dipl.ing.građ-predsjednik
2. Vildić Avdo dipl.ing.geod. - član
3. Hamidović Hamzalija dipl.pravnik – član 

c) Podkomisija za na poljoprivrednim usjevima

1. Imamović Ohran dipl.ing.polj. - predsjednik
2. Alić Mirzet dipl.pravnik – član 
3. Đedović Mustafa – poljoprivredni tehničar –

član 

Član 2.

Komisija se imenuje na period dok postoji
potreba procjene stanja pričinjene materijalne štete
zbog obilnih padavina i poplava na području mjesnih
zajednica Seljublje,  Hrasno Donje,  Kikači,  Tojšići,
Vukovije  Gornje  i  Vukovije  Donje  od 27.07.2018.
godine.  

Član 3.

Zadaci Stručne komisije su slijedeći:

– Da  u  skladu  sa   Uredbom  o  jedinstvenoj
metodologiji za procjenu šteta od prirodnih i
drugih  nesreća  izvrši  obilazak  terena
ugroženih  mjesnih  zajednica  i  izvrši  popis
stanja  i  sačini  zapisnik  o  pričinjenim
materijalnim  štetama  na  objektima
komunalne  infrastrukture,  stambenim,
privrednim i gospodarskim objektima;

– U  cilju  bržeg  i  efikasnijeg  izvršenja
zadataka  Stručna  komisija  će  raditi  u  tri
podkomisije,  nakon  čega  će  izvještaj
objediniti  i  dostaviti  Općinskoj  komisiji  za
procjenu šteta od prirodnih i drugih nesreća;

Član 4. 

Stručna  komisija  poslove  iz  svoje
nadležnosti vrši u punom sastavu i o svom radu vodi
zapisnik  koji  moraju  potpisati  svi  članovi  Stručne
komisije.

Član 5. 

Za  rad  Stručne  komisije,  odgovarajuća
materijalno-tehnička  sredstva  će  obezbijeđivati
Služba  za  privredu  i  budžet,  a  stručne,
administrativne  i  druge  poslove  Služba  za
komunalne poslove i civilnu zaštitu.

Mala  sala  Općinskog  vijeća  Kalesija  se
određuje  kao  prostor  gdje  će  Stručna  komisija
obavljati  administrativne  i  druge  poslove  nakon
prikupljanja podataka o procjeni šteta.

Član 6. 

Članovima  Stručne  komisije,  za  rad  u
komisiji,  pripada  naknada  u  skladu  sa  Odlukom
Općinskog načelnika o plaćanju rada u komisijama.

Ova naknada pripada samo za vrijeme kada
komisije vrše poslove iz svoje nadležnosti.

Član 7. 

Ova  Odluka  stupa  na  snagu  danom
donošenja,  a  ista  će  se  objaviti  u  "Službenom
glasniku općine Kalesija".
                                                                                     

          ZA PREDSJEDNIKA KOMISIJE     
                                                                                                       

                   Mujo Tosunbegović, s.r.

177
Na  osnovu  člana  44.  Zakona  o  plaćama  i

naknadama u organima vlasti  u Federaciji  Bosne i
Hercegovine (“Službene novine FBiH” broj: 45/10 i
111/12),   člana  56.  Statuta   općine  Kalesija  –
Prečišćeni tekst (“Službeni glasnik općine Kalesija”
broj:  10/07,  7/08,  10/11,  3/12 i  6/13)  te  člana 23.
Odluke  o  plaćama  i  naknadama  izabranih
dužnosnika  i  uposlenika  organa  za  upravu  općine
Kalesija  (“Službeni  glasnik  općine  Kalesija”  broj:
4/16,  6/16,  2/17  i  8/18),  Načelnik općine Kalesija
dana 18.07.2018. godine,     d o n o s i     

P R A V I L N I K
o izmjenama Pravilnika o plaćama i
naknadama izabranih dužnosnika i

uposlenika organa za  upravu 
općine Kalesija 

 
Član 1.

U  članu  3.  Pravilnika   o  plaćama  i
naknadama  izabranih  dužnosnika  i  uposlenika
organa za  upravu općine Kalesija (“Službeni glasnik
općine  Kalesija”  broj  6/16,  7/16,  1/17  i  8/17), u
daljem tekstu:  Pravilnik,  tabelarni  dio  u  kome  su
utvrđeni  iznosi  koeficijenata  za  obračun  plaća
izabranih i imenovanih lica, mijenja se tako što se
broj "5,5" mijenja i stavlja broj "6,4".

Član 2. 

U članu 10. stav 3. Pravilnika riječi “i šef 
Odsijeka za inspekcijske poslove” se brišu. 

Iza stava 3. istog člana, dodaje se novi stav 
4. koji glasi:

“Po istom osnovu kao i  na ime obavljanja
poslova  rukovodnog  karaktera  u  vezi  sa  radom
Odsijeka,  šefu  Odsijeka  za  inspekcijske  poslove
osnovana plaća se uvećava za iznos od 30 %”

Dosadašnji stavovi 4, 5. i 6. postaju stavovi 
5, 6. i 7. 

Član 3.

Ovaj  Pravilnik  stupa  na  snagu  danom
donošenja  a  isti  će  se   objaviti  u  “Službenom
glasniku općine Kalesija”.

Bosna i Hercegovina
Federacija Bosne i Hercegovine         OPĆINSKI NAČELNIK
Tuzlanski kanton
OPĆINA KALESIJA     Sead Džafić, s.r.
OPĆINSKI NAČELNIK
Broj: 02-05-2044/18                                     
Datum: 18.07.2018.godine 

